Есіл  ауданы Алматы

 2017 жылғы  «25»  қыркүйектегі
№ 12 өкімімен бекітілді


«Солтүстік Қазақстан облысы Есіл  ауданы әкімдігінің Алматы ауылдық округі  әкімінің аппараты» қоммуналдық мемлекеттік мекемесінің мемлекеттік қызметшілері 
мінез-құлкының сыбайлас жемқорлыққа қарсы стандарты

1. «Солтүстік Қазақстан облысы Есіл  ауданы әкімдігінің Алматы ауылдық округі әкімінің аппараты» қоммуналдық мемлекеттік мекемесінің мемлекеттік қызметшілері мінез-құлкының сыбайлас жемқорлыққа қарсы стандарты (бұдан әрі - Стандарт) «Сыбайлас жемқорлыққа қарсы іс-қимыл туралы» Қазақстан Республикасының 2015 жылғы 18 қарашадағы Занының 10-бабына сәйкес әзірленді және ол қоғамдық қатынас саласында аудан әкімінің қызметін ақпараттық-талдамалық, ұйымдастыру-құқықтық және материалдық-техникалық қамтамасыз етуді жүзеге асыру кенінде пайда болған сыбайлас жемқорлықты ескертуге бағытталған ұсынымдар жүйесін ұсынады.
2. Стандарт  «Солтүстік Қазақстан облысы Есіл  ауданы әкімдігінің Алматы ауылдық округі  әкімінің аппараты» қоммуналдық мемлекеттік мекемесінің мемлекеттік қызметшілерінің  (бұдан әрі - мемлекеттік қызметшілер) тұрақты сыбайлас жемқорлыққа қарсы мінез-құлқын қалыптастыру, сыбайлас жемқорлықтың кез келген көрінісіне төзбеушілік атмосферасына қол жеткізу үшін, сондай-ақ сыбайлас жемқорлықтық көріністі дер уақытында анықтау және олардың теріс салдарын болдырмау үшін арналған.
        3. Қоғамдық қатынастар саласының атауы: ауылдық округ әкімі қызметінің  ақпаратты-аналитикалық, ұйымдастыру-құқықтық және материалды-техникалық қамтамасыз ету
         4. Сыбайлас жемқорлыққа қарсы стандартты әзірлеушінің атауы: «Солтүстік Қазақстан облысы Есіл ауданы әкімдігінің Алматы ауылдық округі әкімінің аппараты» КММ
         5. Қоғамдық қатынастардың жекеленген саласында жұмыс істейтін тұлғалардың мінез-құлық (іс-әрекет ету) ережесі:
        5.1 сыбайлас жемқорлыққа қарсы стандартпен қолға алынған салада заңды және жеке тұлғаның құқықтары мен заңды мүдделерін іске асыру барысында:
 - Қазақстан Республикасының заңдарын және басқа да нормативтік-құқықтық актілерін, Конституцияға сәйкес заңдылық қағидасын басшылыққа алады;
- ҚР заңнамасына сәйкес мемлекеттік бақылау мен қадағалауды іске асырады;
- заңды тұлғалардың және азаматтардың заңды мүдделері мен бостандығын, құқықтарын қорғау мен сақтауды қамтамасыз ету, азаматтардың арыз-шағымын заңнамамен белгіленген тәртіпте және мерзімде қарау, оған сәйкес қажетті шараларды қолдану;
- мемлекеттік қызмет көрсету және басқа да рұқсат етілетін қызметтерді көрсету барысында бюрократтық сөзбұйдадан қашу, қарастырылмаған құжаттарды сұратып алуға жол бермеу;
- лауазымдық өкілеттікті жүзеге асыру барысында қоғамдық және діни бірлестіктерден, саяси партиялардың қызметінен тәуелсіз және риясыз болу;
- егер де нормативтік-құқықтық актілерде сәйкессіздік  және мәтіннің әркелкі оқылуы анықталса, дереу аталған нормативтік-құқықтық актіні әзірлеген уәкілетті органға мәлімдеу;
- мемлекеттік көрсетілетін қызмет стандарттарына және регламенттеріне сәйкес мемлекеттік қызметтерді көрсету;
- көрсетілетін қызметті алушының шығу тегіне, әлеуметтік, лауызымдық және мүліктік жағдайына, жынысына, нәсіліне, ұлтына, тіліне, дінге көзқарасына, нанымына, тұрғылықты жеріне байланысты немесе кез келген өзге мән-жайларға байланысты қандайда бір кемсітушіліксіз тең қол жеткізу
- мемлекеттік қызметті тұтынушы тұрғындардың сұранысын қанағаттандыра отырып, көрсетілетін мемлекеттік қызметтің сапасын көтеру бойынша тұрақты түрде шаралар қабылдап отыру;
- лауазымдық өкілеттілікті орындау барысында азаматтардың абыройы мен ар-намысы, жеке өміріне қатысты алынған мәліметтерді жарияламау, және Қазақстан Республикасының заңнамасында қарастырылғаннан басқа, олардан ақпарат талап етуге болмайды;
- кез-келген мүдделер қақтығысы немесе оның туындау мүмкіндігін болдырмау бойынша шаралар қабылдау.
          5.2. өз құзыреті шегінде басқарушылық және басқа да шешімдерді дайындау мен қабылдау кезінде:
 - мүдделер қақтығысына жол бермеу, ал егер де туындаса оны жою бойынша заңнамаға сәйкес шара қолдану;
- шешім шығару үшін өткізілетін тексеру іс-шаралары мен басқа да әрекеттер кезіндегі мәселені әділ қарау, тек заңнамаға сәйкес шешім қабылдау;
- мемлекеттік қызметшінің құзыреті аясында шешім қабылдау кезінде,  өзінің заңды міндеттерін орындауға байланысты ешқандай материалдық игіліктер, қызметтер және басқа да артықшылықтар қабылданбайды;
- оларға берілген лауазымдық міндеттеріне сәйкес және құқықтары шегінде ғана өкілеттігін жүзеге асыру;
- мемлекеттік қызмет көрсету бойынша коммерциялық және қызметтік құпияны сақтауды қамтамасыз ету, құпиялылықты сақтау;
- заңды және жеке тұлғаларға артықшылық білдірмеу, лауазымдық міндеттерді орындау барысында олардың ықпал етуінен тәуелсіз болу;
- еңбек тәртібін мүлтіксіз сақтау, берілген өкілеттіктерді тиімді жүргізу;
-  өзінің қызметтік міндеттерін сапалы және риясыз, адал ниетпен атқару;
- жұмыс уақытын тиімді пайдалану.



           5.3. нормативтік-құқықтық актілердің жобасын дайындау кезінде:
 - нормативтів-құқықтық актілерді дайындауда ұсыныс енгізу кезінде ҚР 2016 жылғы 6 сәуірдегі №480-V ҚРЗ «Құқықтық актілер туралы» заңының нормаларын қатаң ұстану;
- өзі үшін немесе үшінші тұлғаның пайда табуы мақсаты көзделген, нормативтік-құқықтық актілерді қабылдауға жол бермеу;
- белгісіз топ өкілдеріне немесе жеке белгілі тұлғаларға бағытталуы тиіс.
- қызметкерлердің құқыққа қарсы сыбайлас жемқорлық және тағы басқа құқық бұзу үшін алғышарттар тудыратын сыбайлас жемқорлық факторларын анықтау үшін қабылданатын нормативтік-құқықтық актілер жобаларын және сараптама жобаларына талдау және сараптама жүргізу
- нормативті-құқықтық актілер жобаларында сыбайлас жемқорлық факторлар нормасын немесе олардың белгісі бар болған жағдайды қолданбау.
          5.4. өмірлік іс-әрекет ету саласының ерекшелігіне қарамастан болатын өзара қарым-қатынас кезінде:
 - мемлекеттік органның қызмет ету тиімділігін төмендететін немесе кедергі келтіретін, мемлекет мүддесіне зиян келтіретін әрекеттерге қарсы тұру;
- заңда қарастырылған тәртіптік, әкімшілік немесе қылмыстық жауапкершілікке апаратын, теріс қылық жасауға және басқа да құқық бұзушылыққа жол бермеу;
- іскерлік этикет және ресми жүріс-тұрыс ережелерін сақтау;
- басқа мемлекеттік қызметшілер тарапынан қызметтік әдеп нормаларының бұзылуын болдырмаудың жолын кесу немесе басқа да шара қолдану;
- әріптестердің ұжымдағы қадір-қасиеті мен абыройын жаман атқа қалдыратын кәсіби және жеке қасиетін талқылаудан тартыну;
- басшының тапсырмасын орындау барысында тек объективті және шынайы мәліметтерді беру.
          5.5. басқа да шектеулер мен тыйымдар:
 - егер мемлекеттік қызметші сыбайлас жемқорлыққа қатысты құқық бұзушылық туралы ақпаратты еститін болса, ол мұндай құқық бұзушылықты тоқтату және алды алу бойынша қажетті шара қабылдау керек, іле-шала өзі жұмыс істейтін уәкілетті мемлекеттік органға, мемлекеттік органның басшылығына, жоғары тұрған басшыға жазбаша түрде ақпарат беруі керек;
- сонымен қатар, егер оны көрсетілген тұлға немесе басқа да органның тұлғалары сыбайлас жемқорлық жасауға итермелейтін болса, іле-шала жазбаша түрде ақпарат беруі керек;
- мемлекеттік міндеттерді орындау барысында үйлеспейтін қызметтерді, сонымен қатар кәсіпкерлік қызметті іске асыруға болмайды; лауазымдық қызметтерді орындау барысында заңды және жеке тұлғалардан сыйлық алуға (сыйлық, ақшалай сыйлық, қызмет көрсету, ойын-сауықты, демалысты, көлік шығындарын төлеуге және басқа да сыйлықтарды) тыйым салынады;
- өзінің лауазымдық өкілеттігін мүліктік емес және жеке мүліктік пайда алу мүмкіндігіне байланысты асыра пайдалануға тыйым салынады.






































